
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ


	1.Ընթացիկ իրավիճակը և իրավական ակտի ընդունման անհրաժեշտությունը.
	
	Նախագիծի ընդունումը պայմանավորված է ՀՀ քրեակատարողական օրենսգրքի 112-րդ հոդված 3-րդ մասի և «Կրթության մասին» ՀՀ օրենքի 18-րդ հոդվածի 7-րդ մասի 4-րդ պարբերությամբ այն 2022 թվականի օգոստոսի 1-ից ուժի մեջ է մտել նախատեսված դրույթների այն է՝ Հայաստանի Հանրապետության արդարադատության նախարարության քրեակատարողական հիմնարկներում գտնվող դատապարտյալները կարող են միջնակարգ կրթություն ստանալ նաև 19 տարեկանից հետո՝ պետական բյուջեի միջոցների հաշվին կատարումն ապահովելու համար ֆինանսական միջոցներ նախատեսելու անհրաժեշտությամբ: 
«Կրթության մասին» ՀՀ օրենքի 18-րդ հոդվածի 7-րդ մասի 4-րդ պարբերությունում ամրագրված է. «Պարտադիր տասներկուամյա միջնակարգ կրթության իրավունքի իրացման համար սույն հոդվածի 7-րդ մասի առաջին պարբերությունում նշված տարիքային սահմանափակումը չի տարածվում քրեակատարողական հիմնարկներում ազատազրկման ձևով պատիժ կրող այն դատապարտյալների վրա, որոնց պատժից ազատման ժամկետի լրանալուն կրթության իրավունքի իրացման վերաբերյալ գրավոր դիմում ներկայացնելու պահին մնացել է մեկ տարուց ավելի: Սույն պարբերությունում նշված անձինք իրենց ցանկությամբ կարող են իրացնել իրենց կրթության իրավունքը (միջնակարգ կրթություն ստանալ) Հայաստանի Հանրապետության պետական բյուջեի միջոցների հաշվին»:
 	Իսկ ՀՀ քրեակատարողական օրենսգրքի 112-րդ հոդված 3-րդ մասում ամրագրված է. Այն դատապարտյալը, որին պատժից ազատելու ժամկետի լրանալուն կրթության իրավունքի իրացման վերաբերյալ գրավոր դիմում ներկայացնելու պահին մնացել է մեկ տարուց ավելի, կարող է, անկախ տարիքից, օրենքով սահմանված կարգով իրացնել իր կրթության իրավունքը (միջնակարգ կրթություն ստանալ) Հայաստանի Հանրապետության պետական բյուջեի միջոցների հաշվին: 
	ՀՀ արդարադատության նախարարության «Իրավական կրթության և վերականգնողական ծրագրերի իրականացման կենտրոն» պետական ոչ առևտրային կազմակերպությունը այսուհետ՝ Կազմակերպություն` ՀՀ արդարադատության նախարարության քրեակատարողական հիմնարկներում ազատազրկման ձևով պատիժ կրող 50 դատապարտյալից ստացել է դիմումներ՝ ՀՀ քրեակատարողական օրենսգրքի 112-րդ հոդված 3-րդ մասի և «Կրթության մասին» ՀՀ օրենքի 18-րդ հոդվածի 7-րդ մասի 4-րդ պարբերության համապատասխան՝ կրթության իրավունքն իրացնելու ցանկության մասին:
Վերոգրյալի արդյունքում անհրաժեշտություն է առաջացել վերոնշյալ դատապարտյալների կրթության իրավունքի իրացումը սույն թվականի սեպտեմբերից ապահովելու համար Կազմակերպությանը լրացուցիչ ֆինանսավորում տրամադրելու կապակցությամբ:
2.Առաջարկվող կարգավորման բնույթը
Ներկա պահին ՀՀ արդարադատության նախարարության քրեակատարողական հիմնարկներում ազատազրկման ձևով պատիժ կրող 50 դատապարտյալ դիմել է՝ ՀՀ քրեակատարողական օրենսգրքի 112-րդ հոդված 3-րդ մասի և «Կրթության մասին» ՀՀ օրենքի 18-րդ հոդվածի 7-րդ մասի 4-րդ պարբերության համապատասխան՝ կրթության իրավունքն իրացնել։
[bookmark: _Hlk139035473][bookmark: _Hlk139035564]Արդյունքում՝ մշակվել է Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություն և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծ, որով առաջարկվում է՝ վերոնշյալ դատապարտյալների կրթության իրավունքի իրացումը ապահովելու համար Կազմակերպությանը լրացուցիչ ֆինանսավորում տրամադրել:
	3.Նախագծի մշակման գործընթացում ներգրավված ինստիտուտները, անձինք 
Նախագիծը մշակվել է Արդարադատության նախարարության կողմից:



	4.Ակնկալվող արդյունքը.
	Նախագծի ընդունմամբ կապահովվի ՀՀ քրեակատարողական օրենսգրքի 112-րդ հոդված 3-րդ մասով և «Կրթության մասին» ՀՀ օրենքի 18-րդ հոդվածի 7-րդ մասի 4-րդ պարբերությամբ նախատեսված՝ անկախ տարիքից ազատությունից զրկված անձանց համար հանրակրթության իրականացման համար անհրաժեշտ ֆինանսական միջոցների հատկացումը:
[bookmark: _Hlk139035969]	5.Նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
ՀՀ կառավարության սույն որոշման նախագծի ընդունումը ՀՀ 2023 թվականի պետական բյուջեի եկամուտների և ծախսերի փոփոխության չի հանգեցնի:
6.Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտությունը 
ՀՀ կառավարության սույն որոշման նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
7.Ռազմավարական փաստաթղթերի հետ նախագծի կապի մասին.
Նախագիծի ընդունումը կապված է ՀՀ կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին N1902-Լ որոշմամբ հաստատված N 1 հավելվածի Արդարադատության նախարարությանը վերաբերելի 15.7. կետով նախատեսված միջոցառման իրականացման շարունակականությունն ապահովելու հետ. անկախ տարիքից՝ ազատությունից զրկված անձանց համար հանրակրթության իրականացման համար օրենսդրական կառուցակարգերի նախատեսում և իրականացման ապահովում:


